
鍾孝女傳

作者：姚鼐　清朝

本作品收錄於《惜抱軒文集/卷10》

孝女錢塘鍾曉齋女，三歲母徐氏沒，父繼娶陸氏，又三年喪父。及女年十四，陸氏得危

疾，人謂必死，女禱天求活其母，刲股和藥飲之，未愈，乃再刲，陸氏竟起。女後適邵

志錕，志錕疾病，女亦割臂以愈之，年二十四卒。

夫割股，非孝之正也，然至情所至，無擇而為之，君子所許也。且天道人事，捷於呼響，

惟誠則達，於鍾氏女何疑焉。

志錕字儒珍，性好為善，浙中凡有濟民之事，必儒珍董之，以此聞四方。其言孝女事舅

姑、接家人，皆多可稱，雖復娶矣，嘗悲思鍾氏。余哀其意，作《鍾孝女傳》。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

